
This wrytyng makes mencyon~ and beres record that Thomas Mountfort / Squyer Thomas Grene
Thomas Maltby es acordyde
as for ye partycion~ of ye fourt part of ye lordchip of landmote newlinges Cristiann of Burton~ part
lat passyd to gode be-for
James Strangways knyght Thomas Mountfort knyght Jon of latoun Squyer Thomas Palycer of
hoton~ and many other
beyng at landmote for~ ye same partycion~ that is to say for ye towne the sayde Thomas Grene sall
haue ye indwarde
part staked and boundid wt a lath edified yer-apon~ And to haue resonable entre and yssu yer-to And
half closour and
hegyng to make betwyx him and Thomas Mountfort / be-for~-sayde / / And ye sayd Thomas of
Maltby to haue ye southsyde
to close and to fence betwyx hym and ye sayde Thomas Gren~ as it is staked and boundid / / And ye
sayd Thomas
Mountfort to close and Fence betwyx him and ye ˆ

[sayd] Thomas Maltby Also ye sayd Thomas
Mountfort sall haue ye North+party
with a Fyrhous yer-opon~ edified and fence and close half ye part betwyx him and Cristoford of
Bonton~ Also ye
sayde Thomas Grene sall haue thoroughout ye Feld qwer~ . vj . landes ligges to-gedder in a Flat . ij .
of ye Northsyde
Thomas Maltby ij . of ye Southsyde And Thomas Mountfort . ij . in ye Mydward euenly for~ to be
deuyded also
qwer~ yer es iij Flattes . v landes to-geddyr~ yat es to say langbarouges Shortbarouges and
wyndmylnhyll the
sayd Thomas Gren~ sall haue ye wyndmylnhyll Flat and ij . buttes to Amend it liggand next ye
Seggesyke
Thomas Maltby to haue ye langbaroughes flat And Thomas Mountfort to haue ye Shortbaroughes
Flat and . v
buttes at Seggesyke to amend it And as for~ x lees yat ligges on~ Shortbaroughes euenly to be
deuyded wt A plough

in . iij . parties And ye partie3 a-forsayde to holde curse of ye Southsyde Northsyde and Midward as
cours is abounsayde
And as for~ ye partycion~ of ye woddes ye sayd Thomas Gren~ sall haue ye Southsyde of ye wodde
Thomas Maltby
sall haue ye Northsyde of ye wodde And Thomas Mountfort ye Mydward of ye wodde Also it is
acordyde yat ilka
mane sall close hys awn~ part both abownn and beneth wodde of yar~ awn~ cost . for~ saluacyon~
of ye woddes forsayd
And at no man~ sall putt no Catell in-to ye sayd woddes with-outen~ yt yai close yar~ partes
ouerthwart~ ye woddes
ilkan for~ yer porcion~ Thys record writen~ at landmote ye xv day of Marc~ ye 3er~ of knyg henry
ye sext eftyr~
ye conquest of Jngland xxix

